
ᐅᖃᖃᑎᒌᖕᓂᕐᒧᑦ ᓇᐃᓈᕈᑎ: ᐅᑭᐅᖅᑕᖅᑐᕐᒥ ᑭᖑᒃᐸᒐᓱᐊᓂᒻᒧᑦ ᐅᖃᐅᔨᒋᐊᖅᑎᑦ ᑲᑎᒪᔨᕋᓛᖏᑦ (ᐊᐃᕐᕆᓕ 
4-5, 2023)
2023-2024 ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᕐᓗᑎᒃ ᐊᒡᒍᖅᐸᓯᐋᓂ ᐊᒻᒪᓗ ᖃᑯᓐᓂᓕᑦ 
ᑭᖑᑉᐸᐃᑦ ᐱᖓᖕᓇᕐᒥ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ (WAZ) ᐊᒻᒪᓗ ᑲᓇᖕᓇᕐᒥ ᖃᐅᔨᓇᓱᐋᖅᑕᐅᔪᑦ 
ᐊᕕᒃᑐᖅᓯᒪᐅᖅᑐᓂ (EAZ) 

ᑲᑎᒪᓚᐅᕐᒪᑕ ᐅᑭᐅᖅᑕᖅᑐᕐᒥ ᑭᖑᒃᐸᒐᓱᐊᓂᒻᒧᑦ ᐅᖃᐅᔨᒋᐊᖅᑎᑦ ᑲᑎᒪᔨᕋᓛᖏᑦ (NSAC) ᑲᑎᒪᓪᓗᑎᒃ 
ᐊᐃᕐᕆᓕ 4, 2023−ᒥ. ᐱᓕᕆᕕᒃ ᑲᑎᒪᑎᑦᑎᓚᐅᕐᒪᑦ ᑲᑎᒪᓚᐅᖅᑎᓪᓗᒋᑦ ᓄᓇᖃᖅᖄᒃᓯᒪᔪᑦ ᐱᓕᕆᖃᑕᐅᔪᑦ 
ᐊᐃᕐᕆᓕ 5, 2023−ᒥ. ᑲᑎᒪᓂᐅᔪᑦ ᐅᐸᒃᑕᐅᑦᑎᐋᓚᐅᖅᑐᑦ ᑲᑎᑕᐅᓯᒪᔪᓄᑦ ᑕᐃᒃᑯᓄᖓ ᑕᒪᑐᒥᖓ 
ᐱᔪᒪᓂᖃᕐᕕᓕᖕᓄᑦ ᐱᖓᖕᓇᕐᒥ ᐊᒻᒪᓗ ᑲᓇᖕᓇᕐᒥ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ (WAZ ᐊᒻᒪᓗ 
EAZ), ᑕᐃᓗᒋᑦ:  

 ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB)
 ᓄᓇᕗᒻᒥ ᐃᖃᓗᓕᕆᓂᕐᒧᑦ ᖃᑐᔾᔨᖃᑎᒌᑦ (NFA)
 ᑐᐊᕐᖓᑦ ᐃᖃᓗᓕᕆᔩᑦ ᑯᐊᐸᖏᑦ
 ᕿᑭᖅᑖᓗᒃ ᑯᐊᐳᕆᓴᒃᑯᑦ (QC)
 ᐅᑭᐅᖅᑕᖅᑐᒥ ᑲᑎᒪᔩᑦ
 ᓄᓇᑐᑲᕗᑦ ᓄᓇᓕᖕᓂ ᑲᑎᒪᔩᑦ (NCC)
 ᐃᓅᓂᙶᖅᓯᒪᔪᑦ ᓄᓇᖃᖃᑎᒌᒃᑐᑦ
 ᑐᕐᖓᑦ ᑲᑐᔾᔨᖃᑎᒌᑦ ᐃᖃᓗᓕᕆᔨᒃᑯᑦ ᑲᑎᒪᔨᖏᑦ
 ᓄᓇᑦᓯᐊᕗᑦ ᒐᕙᒪᖓ (NG)
 ᕿᑭᖅᑖᓗᖕᒥ ᐃᖃᓗᒐᓱᐊᖅᑎᑦ ᑲᑐᔾᔨᖃᑎᒌᑲᐃᓇᖅᑐᑦ (BFC)
 ᒪᑭᕝᕕᒃ ᑯᐊᐳᕇᓴᓐ

ᐊᓯᖏᑦ ᐱᓕᕆᖃᑕᐅᔪᑦ ᐅᕙᓂ ᐅᑭᐅᖅᑕᖅᑐᕐᒥ ᑭᖑᒃᐸᒐᓱᐊᓂᒻᒧᑦ ᐅᖃᐅᔨᒋᐊᖅᑎᑦ ᑲᑎᒪᔨᕋᓛᖏᑦ (NSAC) 
ᐱᖃᓯᐅᔾᔨᓚᐅᖅᑐᑦ ᑭᒡᒐᖅᑐᐃᔨᖏᓐᓂᑦ ᐃᒪᐃᓐᓇᕐᒥ ᐅᒥᐋᕐᔪᐋᖑᖃᑎᒌᓂᒃ, ᐃᒻᒥᓂᖅᓱᖅᑐᓂᒃ ᐱᔪᓐᓇᐅᑎᒥᒃ 
ᑎᒍᒥᐋᖅᑎᐅᖃᑕᐅᔪᑦ, ᐊᕕᒃᑐᖅᓯᒪᓂᕐᒥ ᒐᕙᒪᒃᑯᑦ ᑭᒡᒐᖅᑐᐃᔨᖏᓐᓂᑦ, ᐊᒻᒪᓗ ᐃᒪᕕᖏᓐᓂ ᑐᓄᕕᐊᖅ 
(ᒐᕙᒪᐅᖏᑦᑐᖅ ᐃᖃᓇᐃᔭᕕᖁᑎ). ᐃᖃᓇᐃᔭᖅᑎ ᓄᓇᕕᒻᒥ ᑕᕆᐅᕋᒥᐅᑕᓕᕆᔭᒃᑯᑦ ᑲᑎᒪᔭᖏᑦ (NMRWB) 
ᑲᑎᒪᖃᑕᐅᓚᐅᖏᑦᑐᑦ ᑕᐃᑲᓂ ᓄᓇᖃᖅᑳᒃᓯᒪᔪᑦ ᑲᑎᒪᓚᐅᖅᑎᓐᓇᒋᑦ, ᑭᓯᐊᓂ ᑲᑎᒪᖃᑕᐅᓚᐅᖅᑑᒐᓗᐊᑦ 
ᐅᑭᐅᖅᑕᖅᑐᕐᒥ ᑭᖑᒃᐸᒐᓱᐊᓂᒻᒧᑦ ᐅᖃᐅᔨᒋᐊᖅᑎᑦ ᑲᑎᒪᔨᕋᓛᖏᓐᓂᑦ (NSAC) ᐊᐃᕐᕆᓕ 4, 2023−ᒥ.  

ᐱᓕᕆᕕᒃ ᕿᒥᕐᕈᔪᒪᓚᐅᕋᓗᐋᕐᒪᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᓂᒃ (TAC) 
ᐅᑯᓄᖓ Pandalus Borealis ᐊᒻᒪᓗ Pandalus Montagui ᐅᑯᓇᓂ ᑲᓇᖕᓇᕐᒥ ᖃᐅᔨᓇᓱᐋᖅᑕᐅᔪᑦ 
ᐊᕕᒃᑐᖅᓯᒪᐅᖅᑐᓂ (EAZ) ᐱᒻᒪᕆᐅᓂᖏᓐᓂᑦ ᐅᑭᐅᖅᑕᖅᑐᕐᒥ ᑭᖑᒃᐸᒐᓱᐊᓂᒻᒧᑦ ᐅᖃᐅᔨᒋᐊᖅᑎᑦ 
ᑲᑎᒪᔨᕋᓛᖏᑕ (NSAC) ᑭᐳᖓᓂ, ᐅᖃᖃᑎᒌᒍᑎᖃᕐᓗᑎᒃ ᒪᑯᓇᓂ ᐱᖓᖕᓇᕐᒥ ᖃᐅᔨᓇᓱᐋᖅᑕᐅᔪᑦ 
ᐊᕕᒃᑐᖅᓯᒪᐅᖅᑐᓂ (WAZ) ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᓗᑎᒃ (TAC) 
ᐋᖅᑭᒋᐋᖅᑕᐅᓪᓗᑎᒃ ᓄᓇᖃᖅᑳᒃᓯᒪᔪᑦ ᑲᑎᒪᓚᐅᖅᑎᓪᓗᒋᑦ. ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ 
ᐃᖃᐃᑎᑦᑎᓚᐅᕐᒪᑕ ᐅᑭᐅᖅᑕᖅᑐᕐᒥ ᑭᖑᒃᐸᒐᓱᐊᓂᒻᒧᑦ ᐅᖃᐅᔨᒋᐊᖅᑎᑦ ᑲᑎᒪᔨᕋᓛᖏᓐᓂᑦ (NSAC) 
ᐃᓚᐅᖃᑕᐅᔪᓄᑦ ᐅᑯᓂᖓ ᓄᓇᕗᒻᒥ ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᑦ (NWMB) ᐊᒻᒪᓗ ᓄᓇᕕᒻᒥ 
ᑕᕆᐅᕋᒥᐅᑕᓕᕆᔭᒃᑯᑦ ᑲᑎᒪᔭᖏᓐᓂᑦ (NMRWB) (ᑲᑎᒪᔩᑦ) ᐃᓱᒪᓕᐅᕈᑎᖃᕐᓂᕐᒧᑦ ᐃᖃᓇᐃᔭᖓᓂᑦ ᐅᑯᓇᓂ 
ᐱᖓᖕᓇᕐᒥ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ (WAZ), ᐊᒻᒪᓗ ᐃᓱᒪᓕᐅᕈᑎᖃᕐᓂᕐᒥᑦ ᐊᒻᒪᓗ 
ᐅᖃᐅᔾᔨᒋᐋᖅᓯᓂᕐᒧᑦ ᐃᖃᓇᐃᔭᖓᓂ ᒪᑯᓇᓂ ᑲᓇᖕᓇᕐᒥ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ (EAZ). 



ᐱᓕᕆᕕᒃ ᑲᔪᖏᖅᓴᐃᓚᐅᕐᒪᑦ ᓄᓇᕗᕐᒥᑦ ᐊᒻᒪᓗ ᓄᓇᕕᖕᒥᑦ ᓴᓇᕕᖁᑎᖏᓐᓂᑦ ᐋᖅᑭᒃᓯᖁᓪᓗᒋᑦ 
ᐃᓱᒪᒋᔭᖏᓐᓂᑦ ᒪᑯᓇᓂ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᓂ (TAC) 
ᖃᐅᔨᒪᔭᐅᓕᖅᑎᑕᐅᖁᓪᓗᒋᑦ ᑭᒡᒐᖅᑐᐃᔨᖏᑕ ᑲᑎᒪᔨᖏᓐᓄᑦ ᐃᓚᒋᔭᐅᑎᑕᐅᓗᑎᒃ ᐊᑐᕐᓂᐋᑐᐃᓐᓇᖅᑐᒧᑦ 
ᑲᑎᑕᐅᓯᒪᓗᑎᒃ ᓈᓚᖕᓂᖃᒃᑎᑦᑎᓂᕐᒧᑦ ᐱᓕᕆᓂᐅᓂᐋᖅᑐᒥ 2023-2024−ᒥ ᐊᒥᓲᓂᖏᑦ 
ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᓂᒃ (TAC) ᐅᑯᓄᖓ ᐊᒡᒍᐋᓂ ᐊᒻᒪᓗ ᖃᑯᕐᓂᓖᑦ ᑭᖑᒃᐸᖕᓂᑦ 
ᐅᑯᓇᓂ ᐱᖓᖕᓇᕐᒥ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ (WAZ) ᐊᒻᒪᓗ ᑲᓇᖕᓇᕐᒥ ᖃᐅᔨᓇᓱᐋᖅᑕᐅᔪᑦ 
ᐊᕕᒃᑐᖅᓯᒪᐅᖅᑐᓂ (EAZ). ᓄᓇᕗᕐᒥ ᐃᖃᓗᒐᓱᐋᖅᑎᑦ ᑲᑐᔾᔨᖃᑎᒌᖏᓐᓄᑦ (NFA) ᐃᓚᒋᔭᐅᔪᑦ ᐊᒻᒪᓗ 
ᒪᑭᕝᕕᒃ ᑯᐊᐳᕇᓴᓐ ᓇᓗᓇᐃᖅᓯᓚᐅᕐᒪᑕ ᑐᓂᓯᓂᐋᕐᓂᕐᒥᖕᓂᑦ ᑲᑦᑐᑎᓯᒪᓗᑎᒃ ᐊᑐᓕᕆᔨᔾᔪᑎᒥᒃ ᐅᑯᑎᒎᓇ 
ᐱᓕᕆᐋᖑᓂᖓᒍᑦ ᐊᑐᕐᓂᐋᑐᐃᓐᓇᖅᑐᓂ ᐱᓇᓱᐋᕈᓯᐅᓂᐋᖅᑐᓂ. 

ᑲᓇᖕᓇᕐᒥ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ 

ᐊᒡᒍᖅᐸᓯᐊᓂ ᑭᖑᒃᐸᐃᑦ (Pandalus Borealis): 
 ᑲᓇᑕᒥ ᑲᑐᔾᔨᖃᒋᑦ ᑭᖑᒃᐸᐅᖁᔨᔪᓂᒃ ᐱᕈᒃᑎᑦᑎᔨᑦ (CAPP) ᐊᑐᓕᖅᑎᑦᑎᓚᐅᕐᒪᑕ ᑖᒃᑯᐊ

ᑐᒃᓯᕌᕆᓯᒪᔭᖏᓐᓂᑦ ᓂᕿᒃᓴᓂᖃᑦᑕᖅᑐᓄᑦ ᐃᓱᒪᓕᐅᖅᑕᐅᔪᖅ ᒪᓕᒋᐊᓕᑦ (HDR) ᓴᓇᔭᐅᓚᐅᖅᑐᒥᒃ
2022−ᒥ ᐃᑲᔪᖅᓱᖅᑕᐅᓪᓗᑎᒃ ᐅᑭᐅᖅᑕᖅᑐᕐᒥ ᑲᑐᔨᖃᑎᒋᑲᐃᓐᓇᖅᑐᓄᑦ ᐊᒻᒪᓗ ᓄᓇᕗᕐᒥ
ᐃᖃᓗᒐᓱᐋᖅᑎᑦ ᑲᑐᔾᔨᖃᑎᒌᖏᓐᓄᑦ (NFA), ᐊᑐᓕᖁᔭᐅᓪᓗᑎᒃ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ
ᐃᖃᓗᑦᑕᐅᔪᓐᓇᖅᑎᑕᐅᓗᑎᒃ (TAC) ᐃᒪᓐᓇᑎᒋᐅᖁᔭᐅᓕᕐᓗᑎᒃ 8,687 ᐅᖁᒪᐃᓐᓂᕐᔪᐋᖑᓕᕐᓗᑎᒃ
(ᐃᒫᑎᒋᐅᔪᓐᓇᕐᓗᑎᒡᓘᓐᓂᑦ ᐊᑑᑎᖃᓕᖅᑎᑦᑎᓂᕐᒧᑦ ᖃᓄᑎᒋᐅᑎᑦᑎᓂᖓ (ER) 23.5
ᐳᓴᓐᑎᐅᔪᓐᓇᕐᓗᑎᒃ).

o ᑐᒃᓯᕌᐅᑎᒋᔭᐅᓯᒪᔪᖅ ᐱᓕᕆᐋᖃᕋᓱᐋᕐᒪᑦ ᐋᖅᑭᒃᓱᖅᑕᐅᓯᒪᓂᖓᓂᑦ ᐊᒥᓲᓂᖏᑦ
ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᓄᑦ ᐱᓕᕆᒋᐊᖅᓯᒪᖕᒪᑦ ᐃᓚᐃᓐᓇᖓᓂᑦ
ᐊᕐᕌᒍᒥᑦ ᐊᕐᕌᒍᒧᑦ ᐊᓯᕈᕐᓂᖏᓐᓂᑦ ᐊᒥᓲᓂᖏᓐᓂᒃ (ᐱᓇᓱᐋᕐᒪᑦ 50 ᐳᓴᓐᑎᑐᐃᓐᓇᖏᓐᓂᒃ
ᑎᑭᑕᐅᓇᓱᐋᖅᑐᑉ ᐊᓯᕈᒃᑕᐅᔾᔪᑎᒋᓇᓱᐋᖅᑕᖏᓐᓂᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ
ᐃᖃᓗᑦᑕᐅᔪᓐᓇᖅᑎᑕᐅᔪᑦ) ᓯᕗᓪᓕᕐᒥ ᐊᕐᕌᒍᒥ, ᐱᓇᓱᐊᕈᓐᓇᖅᓯᓂᐋᕐᒥᓗᑎᒃ ᑕᐅᕗᖓᒃᑲᓐᓂᖅ
ᐱᓕᕆᐋᖑᒋᐋᒃᑲᓐᓂᕐᓂᐋᕐᒥᓗᑎᒃ ᑭᖑᓂᖓᓂ ᐊᕐᕌᒍᑉ.

 ᐅᑭᐅᖅᑕᖅᑐᕐᒥ ᑲᑐᔨᖃᑎᒋᑲᐃᓐᓇᕐᓂᖅ ᐃᑲᔪᖅᓱᐃᓚᐅᕐᒪᑦ ᑐᒃᓯᕋᐅᑎᒋᔭᐅᔪᒥᒃ ᐊᒥᓲᓂᖏᑦ
ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᓂᒃ ᐃᒪᓐᓇᑎᒋᓂᒃ 8,687 ᐅᖁᒪᐃᓐᓂᕐᔪᐋᓂᒃ ᐊᒻᒪᓗ
ᐃᓱᒪᒃᓴᖅᓯᐅᕈᑎᒋᔭᐅᒃᑲᓂᖁᔭᐅᓪᓗᑎᒃ ᐊᒻᒪᓗ ᑭᐅᔭᐅᓗᑎᒃ ᓴᓇᕕᖁᑎᒧᑦ 2022 ᓂᕿᒃᓴᓂᖃᑦᑕᕐᓂᕐᒧᑦ
ᐃᓱᒪᓕᐅᖅᑕᐅᔪᖅ ᒪᓕᒃᑕᐅᔭᕆᐋᓕᒃ ᑐᒃᓯᕋᐅᑎ.

 ᓄᓇᕗᕐᒥ ᐃᖃᓗᒐᓱᐋᖅᑎᑦ ᑲᑐᔾᔨᖃᑎᒌ (NFA) ᐃᒪᓐᓇᐅᖁᔨᓕᓚᐅᕐᒪᑕ ᐋᖅᑭᐅᒪᑎᑕᐅᖁᓪᓗᒍ ᑖᓐᓇ
20 ᐳᓴᓐᑎᖏᑦ ᐊᑑᑎᖃᓕᖅᑎᑦᑎᓂᕐᒧᑦ ᖃᓄᑎᒋᐅᑎᑦᑎᓂᖅ (ER) ᐅᑯᓇᓂ ᐊᒥᓲᓂᖏᑦ
ᐱᔭᐅᒍᓐᓇᖅᑎᑕᐅᔪᑦ ᐃᖃᓗᑦᑕᐅᒍᓐᓇᖅᑎᑕᐅᓗᑎᒃ 7,382 ᐅᖁᒪᐃᓐᓂᕐᔪᐊᓂ, ᐅᖃᒃᖢᑎᒡᓗ
ᓈᒻᒪᒃᓴᕋᔭᕐᓂᕋᒃᖢᑎᒃ 15 ᐳᓴᓐᑎᖏᑦ ᐊᑑᑎᖃᓕᖅᑎᑦᑎᓂᕐᒧᑦ ᖃᓄᑎᒋᐅᑎᑦᑎᓂᖅ (ER) (ᐊᒥᓲᓂᖏᑦ
ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᓂᒃ 5,537 ᐅᖁᒪᐃᓐᓂᕐᔪᐊᓂᑦ) ᑖᒃᑯᐊᓗ
ᒪᓕᒃᓯᒪᑦᑎᐋᕐᖢᑎᒃ ᑖᔅᓱᒧᖓ ᐊᑑᑎᖃᓕᖅᑎᑦᑎᓂᕐᒧᑦ ᖃᓄᑎᒋᐅᑎᑦᑎᓂᖏᓐᓂᑦ (ER) ᐅᑯᓇᓂ
ᐅᔾᔨᖅᑐᖅᑕᐅᑦᑎᐋᕆᐊᓕᖕᓂ ᐊᕕᒃᑐᖅᓯᒪᓂᕐᒥ ᐃᖃᓗᒡᕕᐅᔪᓐᓇᖅᑎᑕᐅᔪᓂᑦ. ᓄᓇᕗᕐᒥ
ᐃᖃᓗᒐᓱᐋᖅᑎᑦ ᑲᑐᔾᔨᖃᑎᒌ (NFA) ᐅᖃᓚᐅᕐᒪᑕ ᐃᑲᔪᖅᓱᐃᓂᕋᒃᖢᑎᒃ ᒪᒃᑯᓂᖓ ᐊᑉᐸᓯᓐᓂᖅᓴᓂᑦ
(ᐊᑑᑎᖃᓕᖅᑎᑦᑎᓂᕐᒧᑦ ᖃᓄᑎᒋᐅᑎᑦᑎᓂᖏᓐᓂᑦ (ER), ᑕᐃᒪᐃᒃᑲᓗᐋᖅᑎᓪᓗᒍ,
ᑐᑭᓯᔭᐅᔭᕆᐋᖃᖏᒻᒪᑕ ᐅᖃᐅᑎᒋᔭᐅᖃᐅᓂᖏᓐᓄᑦ ᖁᕝᕙᓯᖕᓂᖅᔭᐅᓗᑎᒃ ᐊᑑᑎᖃᓕᖅᑎᑦᑎᓂᕐᒧᑦ
ᖃᓄᑎᒋᐅᑎᑦᑎᓂᖓ (ER) ᐃᓚᖏᓐᓂ ᓯᕗᓂᒃᓴᒥ ᖃᓄᐃᓕᖓᓂᐅᓂᐋᖅᑐᓂ.

 ᐃᓚᒋᔭᐅᔪᑦ ᐅᖃᓚᐅᕐᒪᑕ ᑕᐃᒪᙵᓕᒪᖅ ᖃᔅᓰᓐᓇᕈᓗᖕᓂᑦ ᑭᖑᒃᐸᖃᑦᑕᕐᒪᑕ ᐊᒥᓲᓂᓕᖕᓂᑦ
ᕿᑭᖅᑖᓗᐅᑉ ᐃᑭᕋᓴᖓᑕ ᑲᓇᖕᓇᖓᓂᑦ ᐊᐅᓚᑦᑎᓂᕐᒧᑦ ᐱᓕᕆᕕᖓᓂ, ᑕᐃᒪᐃᓐᓂᖓᓄᑦ ᑕᐃᒃᑯᐊ
ᐱᔭᐅᔪᓐᓇᑐᐃᓐᓇᕆᐋᓕᑦ ᐊᑑᑎᖃᓕᖅᑎᑦᑎᓂᕐᒧᑦ ᖃᓄᑎᒋᐅᑎᑦᑎᓂᖏᓐᓂᑦ (ER) ᐅᑯᓄᖓ EAZ
(ᑲᓇᖕᓇᕐᒥ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ) ᐅᖓᑎᓗᐋᕋᓗᐋᓄᑦ ᐅᖃᐅᓯᐅᖕᒪᑕ ᑕᐃᒃᑯᐋᓗ



ᐅᔾᔨᕆᔭᐅᔾᔮᓇᑎᒃ. 
 ᐃᓚᒋᔭᐅᔪᑦ ᐃᒃᐱᒍᓱᑦᑎᐋᓚᐅᕐᒪᑕ ᒪᓐᓇᐅᔪᖅ ᓂᕿᒃᓴᓂᖃᑦᑕᕐᓂᕐᒧᑦ ᐃᓱᒪᓕᐅᖅᑕᐅᔪᖅ

ᒪᓕᒃᑕᐅᔭᕆᐋᓕᒃ ᑕᐃᒃᑯᐊᓗ ᐅᖃᐅᓯᖃᒃᖢᑎᒃ ᐊᓯᕈᕐᓂᖏᓐᓂᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ
ᐃᖃᓗᑦᑕᐅᔪᓐᓇᖅᑎᑕᐅᔪᑦ ᑕᒪᐃᑎᒍᑦ ᐅᖓᑖᓄᕆᐋᖃᒃᑎᑕᐅᖏᒻᒪᑕ 15 ᐳᓴᓐᑎᖏᑕ
ᐊᑐᖅᑕᐅᕋᑖᓚᐅᖅᑐᓄᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᓄᑦ, ᐃᒪᓐᓇᐅᒃᐸᑕ
ᑭᓯᐊᓂ ᑭᖑᒃᐸᒐᓱᐋᖅᑕᐅᔪᑦ ᖃᔅᓰᓐᓇᕈᑲᓪᓚᖕᓂᖅᐸᑕ ᕿᓚᒥᐋᓗᒃ (ᓇᓕᐋᖕᓄᐋᑐᐃᓐᓇᕈᓐᓇᖏᑦᑐᑦ
ᒪᓕᒃᑕᐅᔭᕆᐊᓕᑦ ᐊᒥᓱᕈᒃᑎᑕᐅᒃᑲᓐᓂᖅᑎᓪᓗᒋᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ
ᐃᖃᓗᑦᑕᐅᔪᓐᓇᖅᑎᑕᐅᔪᑦ).

o ᐃᓚᒋᔭᐅᔪᑦ ᐃᓱᒫᓗᑎᖃᓕᓚᐅᕐᒪᑕ ᐊᒥᓱᑲᓪᓚᖕᓄᑦ ᐊᕐᕌᒍᓄᑦ ᐱᕙᓪᓕᐋᔭᕆᐋᖃᕐᓂᕐᒥᖕᓂᑦ
ᑐᕌᕐᓗᑎᒃ/ᐅᑎᕐᓗᑎᒃ ᑎᑭᑕᐅᓇᓱᐋᖅᑐᓄᑦ ᓯᕘᕋᖏᓪᓗᑎᒃ ᖃᓄᑎᒋᐅᒐᓗᐋᕐᒪᖔᑕ ᐅᓄᕐᓂᖏᑦ
ᐊᒥᓱᕈᒃᑲᓐᓂᕐᓂᖏᑕ.

 ᓄᓇᕗᕐᒥ ᐃᖃᓗᒐᓱᐋᖅᑎᑦ ᑲᑐᔾᔨᖃᑎᒌᑦ (NFA) ᖃᐅᔨᓚᐅᕐᒪᑕ ᖃᓄᐃᓕᓂᖏᑕ
ᐊᒥᓱᕈᒃᑲᓐᓂᕐᓂᖏᓐᓂᑦ ᐊᒻᒪᓗ ᖃᔅᓰᓐᓇᕈᒃᐸᓪᓕᐋᓂᖏᓐᓂᑦ ᐅᓄᕐᓂᖏᑕ ᐊᑐᖅᑎᓪᓗᒋᑦ ᐱᕕᖃᕐᓂᑦ
ᑭᖑᓕᕇᖕᓂᖏᓐᓂ ᑕᒪᓐᓇᓗ ᐃᒪᓇᐅᑐᐃᓐᓇᕆᐋᖃᒃᖢᓂ ᐅᓄᕐᓂᖏᑕ ᐊᒥᓱᕈᒃᑲᓐᓂᖏᑦ
ᓂᕆᐅᓇᖅᓯᓪᓗᑎᒃ ᐊᑐᕐᓂᐋᑐᐃᓐᓇᖅᑐᓂ ᐊᕐᕌᒍᓂᐋᖅᑐᓂ.

o ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ, ᑕᐃᒪᑦᓴᐃᓇᖅ ᐅᖃᓚᐅᕐᒥᔪᑦ ᐃᒪᕕᖏᓐᓂ
ᑐᓄᕕᐊᒃᑯᑦ, ᐅᖃᒃᖢᑎᒃ ᖁᒃᓴᓇᕐᓂᖓ ᐃᒪᓐᓇᐅᓂᐋᖅᑐᕆᔭᐅᓪᓗᓂ ᑕᐃᒪᓐᓇ
ᖃᓄᐃᓕᕙᓪᓕᐋᓂᖓ ᑲᔪᓯᓂᐋᕐᒪᑦ ᐊᒻᒪᓗ ᑭᖑᕙᖅᑎᑕᐅᑐᐃᓐᓇᕆᐋᖃᕐᒪᑦ ᐊᐅᓚᑦᑎᕕᖕᒧᑦ
ᐱᓕᕆᒋᐋᕐᓂᐅᔪᖅ ᑕᒪᑐᒧᖓ ᐃᓱᒪᒋᔭᐅᓂᖓᓄᑦ.

 ᕿᑭᖅᑖᓗᖕᒥ ᐃᖃᓗᒐᓱᐊᖅᑎᑦ ᑲᑐᔾᔨᖃᑎᒌᑲᐃᓇᖅᑐᑦ (BFC) ᐅᓄᕐᓂᖏᑦ ᖃᔅᓰᓐᓇᕈᓚᐅᕐᒪᑕ
ᖃᔅᓰᓐᓇᐅᓂᖅᐹᖑᓕᕐᓗᑎᒃ ᐱᕕᖃᕐᓂᐅᔪᓂ ᑭᖑᓕᕇᒃᑐᓂ ᐃᓱᒪᒃᓴᖅᓯᐅᕈᑕᐅᔭᕆᐋᖃᕐᒪᑦ
ᐊᑐᓚᐅᖅᑐᓂ ᐊᔾᔨᓪᓗᐋᐸᓕᖏᓐᓂ ᖃᔅᓰᓐᓇᕈᓚᐅᖅᑎᓪᓗᒋᑦ 2017−ᒥ ᐅᕝᕙᓘᓐᓃᑦ 2013−ᒥ,
ᑭᖑᓂᖓᒍᑦ ᐅᓄᕐᓂᖏᑦ ᐊᒥᓱᕈᒃᑲᓐᓂᓕᓚᐅᕆᓪᓗᑎᒃ.

 ᐱᓕᕆᖃᑎᒋᔭᐅᔪᑦ ᐅᖃᖃᑎᒋᒍᑎᖃᓚᐅᕐᒪᑕ ᐊᒃᑐᐃᓂᖃᑐᐃᓐᓇᕆᐋᖃᕐᓂᖏᓐᓂᑦ
ᐊᒥᓲᕈᒃᐸᓪᓕᐋᓂᖏᓐᓂᑦ ᐅᓄᕐᓂᖏᑦ ᐊᐅᐸᖅᑐᑦ ᐃᖃᓗᐃᑦ (ᐃᖃᓗᑦᑕᓐᓇᐃᑦ) ᑕᐅᕙᓂ Pandalus
Borealis−ᒥ ᐃᖃᓗᒡᕕᐅᔪᓐᓇᖅᑐᓂ ᐊᑭᑦᑐᕋᐅᑎᓂᖏᓐᓄᑦ ᓂᕿᒃᓴᖅᓯᐅᕐᓗᑎᒃ (ᐊᒫᖃᖏᑦᑐᒃᓴᔭᓂᒃ),
ᐊᒻᒪᓗ ᐃᒫᖑᑐᐃᓐᓇᕆᐋᖃᒃᖢᑎᒃ ᓯᕗᓂᒃᓴᒥ ᓂᕆᖃᑦᑕᓕᑐᐃᓐᓇᕆᐋᖃᕐᒪᑕ ᑭᖑᒃᐸᖕᓂᑦ ᐊᐅᐸᖅᑐᑦ
ᐃᖃᓗᐃᑦ.

ᐅᑭᓕᕆᐊᑦ ᑭᖑᒃᐸᐃᑦ (Pandalus Montagui): 

 ᑲᓇᑕᒥ ᑲᑐᔾᔨᖃᒋᑦ ᑭᖑᒃᐸᐅᖁᔨᔪᓂᒃ ᐱᕈᒃᑎᑦᑎᔨᑦ (CAPP) ᑐᒃᓯᕋᓚᐅᕐᒪᑕ ᑕᐃᒃᑯᐊ ᐊᒥᓲᓂᖏᑦ
ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᑦ ᐅᑯᓄᖓ Pandalus Montagui ᐱᖃᓯᐅᔾᔨᖕᒪᑕ
920 ᐅᖁᒪᐃᓐᓂᕐᔪᐋᓂᒃ ᐃᖃᓗᒃᑕᐅᖃᓯᐅᑎᔪᓐᓇᖅᑎᑕᐅᓗᑎᒃ ᐃᒪᐃᓐᓇᕐᒥ ᐅᒥᐋᕐᔪᐋᓄᑦ ᑕᐅᕙᓂ
ᕿᑭᖅᑖᓗᑉ ᐃᑭᕋᓴᖓᓂ ᐊᐅᓚᑦᑎᕕᐅᔪᓂᑦ, ᓈᓴᐅᓯᕆᐊᖑᓯᒪᓪᓗᑎᒃ ᐃᒪᓐᓇᐅᓪᓗᒋᑦ 49 ᐳᓴᓐᑎᑦ
ᐱᔭᐅᔪᓐᓇᖅᑎᑕᐅᔪᓂ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᓗᑎᒃ
ᐃᒪᓐᓇᑎᒋᐅᓗᒋᑦ 1,920 ᐅᖁᒪᐃᓐᓂᕐᔪᐋᑦ. ᑐᒃᓯᕌᕆᔭᐅᓚᐅᕐᒪᑦ ᑕᒪᓐᓇ ᐱᔭᐅᔪᓐᓇᖅᑎᑕᐅᓂᖓ
ᓱᕐᕌᖁᓇᒍ ᐱᔭᐅᓂᖅᓴᐅᑎᑦᑎᔾᔪᑎᒋᔭᐅᖁᓪᓗᒍ ᐊᕐᕌᒍᒥᑦ ᐊᕐᕌᒍᒧᑦ ᐊᓯᕈᒃᐸᓪᓕᐋᖏᓐᓂᖓᓂᑦ.

 ᕿᑭᖅᑖᓗᖕᒥ ᐃᖃᓗᒐᓱᐊᖅᑎᑦ ᑲᑐᔾᔨᖃᑎᒌᑲᐃᓇᖅᑐᑦ (BFC) ᐃᑲᔪᖅᓱᐃᓚᐅᖏᒻᒪᑕ ᑕᒪᑐᒥᖓ
ᓴᕐᕌᖁᔨᖏᓐᓂᕐᒧᑦ ᐱᕕᖃᒃᑎᑦᑎᓂᐅᔪᒥᒃ ᐃᒪᓐᓇᐃᓕᖃᓪᓚᖕᓂᖅᐸᑦ ᑕᐃᒃᑯᐊ ᐊᓯᖏᑦ ᐱᔪᒪᓂᓖᑦ
ᑕᑯᓕᕋᔭᕐᓗᑎᒃ ᐱᖃᑦᑕᖅᑕᖏᑦ ᐊᓯᕈᒃᑕᖅᑎᓪᓗᒋᑦ ᐃᓘᓐᓇᓕᒫᖓᓂ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ
ᐃᖃᓗᑦᑕᐅᔪᓐᓇᖅᑎᑕᐅᔪ) ᐊᓯᕈᒃᑕᐅᓂᖏᓐᓂᑦ.

 ᓄᓇᕗᕐᒥ ᐃᖃᓗᒐᓱᐋᖅᑎᒃᑯᑦ ᑲᑐᔾᔨᖃᑎᒌᖏᑦ (NFA) ᐃᑲᔪᖅᓱᐃᓚᐅᖅᑐᑦ 15 ᐳᓴᓐᑎᖓᓂᒃ
ᐊᑑᑎᖃᓕᖅᑎᑦᑎᓂᕐᒧᑦ ᖃᓄᑎᒋᐅᑎᑦᑎᓂᖓ (ER), ᖁᕝᕙᕆᐋᕐᓂᖏᓐᓂᑦ ᑎᑭᓪᓗᒍ 20 ᐳᓴᓐᑎᖓ
ᐊᑑᑎᖃᓕᖅᑎᑦᑎᓂᕐᒧᑦ ᖃᓄᑎᒋᐅᑎᑦᑎᓂᖓ (ER), ᓈᒻᒪᖕᓂᖓᓄᑦ ᖃᓄᐃᖏᑦᑎᐋᕋᔭᕐᓂᖏᓐᓄᑦ



ᐊᕕᒃᑐᖅᓯᒪᐅᕐᓂᕐᒥᑦ ᐃᖃᓗᒃᑕᐅᔪᓐᓇᖅᑎᑕᐅᔪᑦ. 

ᐱᖓᖕᓇᕐᒥ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ 

ᐊᒡᒍᖅᐸᓯᐊᓂ ᑭᖑᒃᐸᐃᑦ (Pandalus Borealis): 
 ᕿᑭᖅᑖᓗᒃ ᑯᐊᐳᕆᓴᓐ (QC) ᐃᑲᔪᖅᓱᐃᓚᐅᖅᑐᖅ ᐱᔭᐅᔪᓐᓇᑐᐃᓐᓇᕆᐋᖃᓂᖏᓐᓂᑦ

ᐊᑑᑎᖃᓕᖅᑎᑦᑎᓂᕐᒧᑦ ᖃᓄᑎᒋᐅᑎᑦᑎᓂᖓ (ER) 20 ᐳᓴᓐᑎᐅᓗᑎᒃ (ᐊᒥᓲᓂᖏᑦ
ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᑦ 4,788 ᐅᖁᒪᐃᓐᓂᕐᔪᐊᑦ).

ᐅᑭᓕᕆᐊᑦ ᑭᖑᒃᐸᐃᑦ (Pandalus Montagui): 
 ᑕᐃᒃᑯᓂᖓᓪᓗᐋᖅ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᑦ

ᖃᓄᑎᒋᐅᒐᔭᕐᓂᖏᓐᓂᑦ ᐊᑐᓕᖁᔨᔪᖃᓚᐅᖏᑦᑐᖅ.

ᑲᒪᓂᕐᒧᑦ ᐊᑐᖅᑕᐅᒐᔪᒃᑐᑦ: 

 ᒪᑭᕝᕕᒃ ᑯᐊᐳᕇᓴᓐ ᐋᖅᑭᒋᐋᖅᓯᓚᐅᖅᑐᖅ ᑐᒃᓯᕋᐅᑎᒥᒃ ᐱᕕᖃᒃᑎᑕᐅᖁᓪᓗᒋᑦ ᐊᑐᖔᓕᕈᓐᓇᖁᓪᓗᒋᑦ
ᐊᐅᓚᑦᑎᕕᖏᓐᓂᑦ ᓄᓇᕕᒃ ᑲᓇᖕᓇᖓᓂ ᐊᒻᒪᓗ ᓄᓇᕕᒃ ᐱᖓᓐᓇᖓᓂ ᐊᑕᐅᓯᕐᒥᒃ ᑲᓕᖃᑦᑕᕐᓂᕐᒥ.
ᑖᓐᓇ ᑐᒃᓯᕋᐅᑎ ᓴᖅᑭᓯᒪᖕᒪᑦ ᐱᓕᕆᐋᖑᓇᓱᒋᐋᖃᕐᓂᖏᓐᓂᑦ ᐱᔪᓐᓇᕈᒪᓂᖏᓐᓂᑦ
ᑭᖑᒃᐸᒡᓗᐋᕈᒪᓂᖏᓐᓂᑦ ᑲᑎᖅᓱᐃᓂᖏᓐᓂᑦ ᐋᖅᑭᒃᓯᒪᓂᐅᔪᓂᒃ ᐊᐅᓚᑦᑎᓂᕐᒧᑦ ᐱᓕᕆᐋᖑᔪᓂᒃ.
o ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐊᑐᖅᑕᐅᒃᑲᓐᓂᓕᖅᑎᑦᑎᓕᓚᐅᕐᒪᑕ

ᐱᔭᕆᐋᖃᕐᓂᕐᒥᑦ ᓇᓚᐅᑦᑎᓗᑎᒃ ᐅᓂᒃᑳᖅᓯᒪᔪᓂᒃ ᐃᖃᓗᒃᑕᐅᔪᓂᑦ ᐊᑐᓂ ᒪᓕᒃᑕᐅᖁᔭᐅᔪᓂᑦ
ᐱᔪᓐᓇᐅᑎᒧᑦ, ᐊᒻᒪᓗ ᓇᓗᓇᐃᖅᓯᓗᑎᒃ ᑖᒃᑯᐊ ᐊᐅᓚᑦᑎᕕᐅᔪᑦ ᐱᔭᕆᐋᖃᕐᓂᖓ ᓇᓛᒍᑦᑎᐋᓗᓂ
ᐃᖃᓗᒡᕕᐅᔪᓐᓇᖅᑎᑕᐅᔪᒥᒃ ᖃᐅᔨᓴᖅᑕᐅᓂᖏᓐᓄᑦ ᑭᒡᓕᒋᑎᑕᐅᔪᓄᑦ.

o ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᑐᑭᓯᓇᖅᓯᑎᑦᑎᓚᐅᕐᒪᑕ ᑕᒪᓐᓇ
ᐊᑐᖔᓕᕐᓂᐅᔪᖅ ᐅᑯᓇᓂ ᐊᐅᓚᑦᑎᕕᐅᔪᒥ ᐃᓗᐋᓂ ᑖᑦᓱᒪᓂᑦᑕᐃᓇᖅ ᖃᐅᔨᓴᖅᓯᓂᕐᒧᑦ
ᐊᕕᒃᑐᖅᓯᒪᓂᕐᒥ ᒪᓐᓇ ᐱᓕᕆᐋᖑᔪᓐᓇᖅᑎᑕᐅᖕᒪᑦ, ᑕᒪᒃᑯᐋᓕ ᐲᖅᓯᓂᐅᔪᑦ ᑕᐃᒪᐃᓕᑎᑕᐅᖕᒪᑕ
ᑕᑦᓱᒧᖓᑦᑕᐃᓐᓇᖅ ᐃᓘᓐᓇᓕᒪᖓᓄᑦ ᐊᒥᓲᓂᖏᑦ ᐱᔭᐅᔪᓐᓇᖅᑎᑕᐅᔪᑦ
ᐃᖃᓗᑦᑕᐅᔪᓐᓇᖅᑎᑕᐅᔪᓄᑦ.

o ᒪᑭᕝᕕᒃ ᑯᐊᐳᕇᓴᓐ ᐱᔪᒪᓚᐅᕐᒪᑦ ᑲᔪᓯᑎᑕᐅᖁᓪᓗᒍ ᐅᖃᖃᑎᒌᒍᑎᖃᕐᓂᖅ ᑐᕌᖓᓗᓂ
ᐊᑲᐅᙱᓕᐅᕈᑎᖃᕈᓐᓃᖅᑎᑦᑎᓂᕐᒧᑦ, ᐱᖃᓯᐅᔾᔨᔪᓐᓇᖅᑎᑕᐅᓗᓂ ᓇᓗᓇᐃᖅᓯᒪᑦᑎᐋᕐᓗᓂ
ᐊᖅᑭᒃᓯᒪᒃᑲᓐᓂᕐᓂᖓ ᑭᒡᓕᒋᑎᑕᐅᔪᑉ ᑕᒪᑐᒧᖓ ᐊᑐᖔᓕᕐᓂᕐᒧᑦ ᐊᐅᓚᑦᑎᕕᐅᔪᒧᑦ
ᐱᓕᕆᓂᐅᔪᓐᓇᖅᑐᓂᒃ ᐊᔪᙱᑎᑕᐅᓗᓂ, ᐅᕝᕙᓘᓐᓃᑦ ᐊᓯᕈᒃᑕᐅᓗᑎᒃ ᐊᐅᓚᑦᑎᕕᐅᔪᒧᑦ
ᐱᓕᕆᐋᖑᔪᓐᓇᖅᑎᑕᐅᔪᑦ ᐊᑐᖏᑎᑕᐅᖁᓪᓗᒍ ᑕᒪᓐᓇ ᐊᖃᐅᙱᓕᐅᕈᑎᖃᕕᐅᔪᖅ.

 ᐃᓚᒋᔭᐅᔪᑦ ᐅᖃᐅᓯᖃᓚᐅᕐᒪᑕ ᑭᖑᕙᓯᓗᐋᖃᑦᑕᕐᓂᖏᓐᓂᑦ ᐱᔭᕇᒃᓯᔾᔪᑎᑦ ᐊᒥᓲᓂᖏᑦ
ᐱᔭᐅᔪᓐᓇᖅᑎᑕᐅᔪᑦ ᐃᖃᓗᑦᑕᐅᔪᓐᓇᖅᑎᑕᐅᔪᑦ ᐃᓱᒪᓕᐅᕈᑎᒋᔭᐅᓂᖏᓐᓄᑦ ᐊᒻᒪᓗ
ᐋᖅᑭᒍᑎᒋᔭᐅᑐᐃᓐᓇᓕᖅᖢᑎᒃ ᑕᒪᒃᑯᓄᖓ ᑭᖑᕙᕐᓂᐅᔪᓄᑦ ᑭᒡᓕᒋᑎᑕᐅᔪᓄᑦ ᐱᕕᖃᕐᓂᐅᑎᑕᐅᔪᓄᑦ
ᑭᖑᒃᐸᒃᑕᐅᓇᓱᐋᖅᑐᑦ ᑭᒡᓕᒋᑎᑕᐅᔪᓄᑦ. ᐃᖃᓗᓕᕆᓂᕐᒧᑦ ᐃᒪᕐᒥᐅᑕᓕᕆᓂᕐᒧᓪᓗ ᑲᓇᑕᒥ ᐊᒻᒪᓗ
ᑲᑎᒪᔨᑦ ᐃᖃᓇᐃᔭᖅᑎᖏᑦ ᑲᔪᖏᖅᓴᖅᑕᐅᓚᐅᕐᒪᑕ ᖃᐅᔨᓇᓱᐋᖁᔭᐅᓪᓗᑎᒃ ᖃᓄᖅ
ᒥᑭᓛᖑᓕᖅᑎᑦᑎᔪᓐᓇᕐᒪᖔᑕ ᑕᒪᒃᑯᓂᖓ ᑭᖑᕙᕈᑎᒋᔭᐅᕙᒃᑐᓂᑦ ᐊᒻᒪᓗ
ᐱᕕᑭᓐᓂᖅᓴᐅᓕᖅᑎᑕᐅᓗᑎᒃ ᐃᓱᒪᓕᐅᕈᑎᖃᕐᓂᕐᒧᑦ ᐱᕕᖃᕐᓂᕆᔭᐅᕙᒃᑐᑦ ᓇᓪᓕᐋᒃᑯᑦ
ᐊᔪᕐᓇᖏᑐᐋᖅᐸᑕ.

ᐊᑐᐃᓐᓇᖃᕐᓂᖅ ᐊᒻᒪ ᐱᔭᐅᔪᓐᓇᖅᑐᓕᕆᓂᑦ: 

 ᑕᑯᓂᐋᖅᑕᐃᑦ ᐅᖃᐅᑎᒋᔭᐅᔪᖅ ᐅᑭᐅᑎᒋᔭᖓᓂ ᑭᖑᒃᐸᖕᓂᑦ ᖃᐅᔨᓇᓱᐋᕐᓂᕐᒧᑦ ᑐᙵᕕᖕᒧᑦ
ᐱᔭᒃᓴᐅᑎᑕᐅᓚᐅᖅᑐᖅ ᑕᐃᑲᓂ ᐅᑭᐅᖅᑕᖅᑐᕐᒥ ᑭᖑᒃᐸᒐᓱᐊᓂᒻᒧᑦ ᐅᖃᐅᔨᒋᐊᖅᑎᑦ ᑲᑎᒪᔨᕋᓛᖏᑦ



(NSAC) ᐊᐃᕐᕆᓕ 4−ᒥ, ᐃᓚᒋᔭᐅᔪᑦ ᑐᑭᓯᔪᒪᓚᐅᕐᒪᑕ ᑕᒪᑐᒥᖓ ᓴᓂᕐᕙᒃᑕᐅᔪᓐᓇᕐᒪᖔᑕ Pandalus 
Borealis ᑭᒡᓕᒋᑎᑕᐅᔪᑦ ᑭᖑᒃᐸᒐᓱᐋᕐᕕᐅᔪᒥ 4−ᒥᑦᑐᖅ ᑕᐃᑲᓂ ᒫᓐᓇ ᐊᑐᖅᑕᐅᔪᒥ 
ᑮᓇᐅᔭᖃᑦᑎᑦᑎᔾᔪᑎᒋᔭᐅᔪᒥ ᖃᐅᔨᓇᓱᐊᑎᓂᕐᒧᑦ ᖃᐅᔨᓇᓱᐊᕐᓗᑎᒃ ᐃᖃᓇᐃᔮᖑᔪᒥ ᑭᖑᒃᐸᒐᓱᐋᕐᕕᒃ 
4−ᒥ ᐊᒻᒪᓗ ᑕᐃᑲᓂ ᑲᓇᖕᓇᕐᒥ ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ (EAZ), ᐊᒻᒪᓗ 
ᐱᓕᕆᐋᕆᔭᕐᓂᖅᓯᑎᑦᑎᓗᓂ ᖃᐅᔨᓇᓱᐊᕐᓂᕐᒧᑦ ᐃᖃᓇᐃᔮᕆᔭᐅᔪᒥᒃ ᑕᐃᑲᓂ ᐱᖓᖕᓇᕐᒥ 
ᖃᐅᔨᓇᓱᐋᖅᑕᐅᔪᑦ ᐊᕕᒃᑐᖅᓯᒪᐅᖅᑐᓂ (WAZ). 

o ᒪᑭᕝᕕᒃ ᑯᐊᐳᕇᓴᓐ ᐊᒻᒪᓗ ᓄᓇᕗᕐᒥ ᐃᖃᓗᒐᓱᐋᖅᑎᑦ ᑲᑐᔾᔨᖃᑎᒌᓂᑦ (NFA) ᐃᓚᒋᔭᐅᔪᑦ
ᑐᑭᓯᔭᐅᑎᑦᑎᓇᓱᓚᐅᕐᒪᑕ ᐱᒻᒪᕆᐅᓂᖓᓂᑦ ᑲᔪᓯᑎᑕᐅᒃᐸᑕ ᖃᐅᔨᓇᓱᐋᕐᓂᕐᒧᑦ ᑐᓴᐅᒪᔾᔪᑎᒃᓴᑦ
ᐱᔭᐅᑎᑕᐅᓱᑦ ᐅᑯᑎᒎᓇ ᐅᑭᐅᖅᑕᕐᑐᕐᒥ ᑭᖑᒃᐸᖕᓂᑦ ᖃᐅᔨᓇᓱᐋᕐᓂᕐᒧᑦ ᑐᙵᕕᒃ
ᖃᐅᔨᓇᓱᐋᕐᓂᖅ ᑐᓴᖅᑎᑦᑎᔾᔪᑎᒋᔭᐅᖁᓪᓗᒍ ᐊᐅᓚᑦᑎᕕᐅᑉ ᐃᓱᒪᓕᐅᕈᑎᖏᓐᓄᑦ.

o ᐃᓚᒋᔭᐅᔪᑦ ᑐᑭᓯᓇᖅᓯᑎᑦᑎᓚᐅᕐᒪᑕ ᑖᒃᑯᐊ ᐱᖓᖕᓇᕐᒥ ᖃᐅᔨᓇᓱᐋᖅᑕᐅᔪᑦ
ᐊᕕᒃᑐᖅᓯᒪᐅᖅᑐᓂ (WAZ) ᖃᐅᔨᓇᓱᐋᕐᓂᖅ ᐃᖃᓇᐃᔭᖑᔪᖅ ᑮᓇᐅᔭᖃᒃᑎᑕᐅᓚᐅᕐᒪᑦ
ᐅᑯᓇᙵᑦ ᓄᓇᕗᑦ ᐊᒻᒪᓗ ᓄᓇᕕᒃ ᐃᖃᓗᒐᓱᐋᕐᓂᖅ ᐱᔪᒪᓂᖃᕐᕕᒋᓗᒍ ᑕᕝᕗᖓ,
ᐅᑯᓇᙶᐅᙱᖓᖅᑐᖅ ᑭᖑᒃᐸᒐᓱᐋᕐᕕᐅᔪᒥ 4 ᑭᒡᓕᒋᑎᑕᐅᔪᓂᑦ.

o NCC ᐅᖃᐅᑎᖃᓚᐅᕐᒪᑕ ᐃᓱᒫᓗᑎᒋᔭᒥᖕᓂᑦ ᐅᑯᓄᖓ ᑭᖑᒃᐸᒐᓱᐋᕐᕕᐅᔪᒥ 4 ᑭᒡᓕᒋᑎᑕᐅᔪᑦ
ᑕᐃᒃᑯᐊ ᐊᑑᑎᖃᑦᑎᐋᓚᐅᕐᒪᑕ ᑮᓇᐅᔭᖃᒃᑎᑦᑎᔪᑎᖏᑦ ᑲᓇᖕᓇᕐᒥ ᖃᐅᔨᓇᓱᐋᖅᑕᐅᔪᑦ
ᐊᕕᒃᑐᖅᓯᒪᐅᖅᑐᓂ (EAZ)ᖃᐅᔨᓇᓱᐋᖅᑕᐅᔪᓂᑦ.




